
Laqgħa Numru 31                                                                                             It- Tlieta 7 ta’ Settembru 2026 
  
Il-Kunsilli Lokali Mosta ltaqa’ fl-uffiċċju amministrattiv tiegħu li jinsab fl-indirizz Ċentru 
Ċiviku, Triq Il-Kostituzzjoni, fis-6:03pm ta’ filgħaxija.  
  
PREŻENTI:   
Joseph Gatt  – Sindku   
Keith Cassar – Viċi Sindku  
Chris Grech – Minority Leader 
Michaela Ann Bayliss – Kunsillier (daħlet għal- laqgħa fis-18:08pm) 
Thomas De Martino – Kunsillier (daħal għal- laqgħa fis-18:14pm) 
Sammy Mallia – Kunsillier  
Aiken Zerafa - Kunsillier  
Andre Buhagiar- Kunsillier  
Rachel Abela – Kunsillier  
Charles Schembri- Kunsillier  
Danny Farrugia - Kunsillier 
 
ASSENTI b’ APOLOĠIJI (Skont Ordni Permanenti 14A (3)):  
Maria Pia Bonnici – Kunsillier  
Chantelle Portelli- Kunsillier 
 
ASSENTI:  
 
UFFIĊJAL PREŻENTI:  
Jeremy Bartolo  – Segretarju Eżekuttiv  
 
Minuti  
Is-Sindku Joseph Gatt ippreseda l-laqgħa.   
 

31.1 Qari tal- Ittra tal- apoloġija 

Is- Segretarju Eżekuttiv qara l- ittri ta’ apoloġija tal- Kunsillieri Buhagiar, Portelli u Bonnici 
illi ma setgħux jattendu l- laqgħa għal- raġunijiet varji. Il- Kunsillieri approvaw l- ittri nem. 
con.  
 
31.2 Rapporti 

31.2.1 Onorefiċenza Ġieħ il- Mosta 

Il-Kunsill eżamina l-applikazzjonijiet li waslu għall- Onorifiċenzi Annwali ta’ Ġieħ il-Mosta 
u Rikonoxximent ta' Mertu l-Mosta. Ġew moqrija l-applikazzjonijiet kollha, kemm dawk 
sottomessi fiżikament kif ukoll dawk sottomessi online, u l-membri preżenti ngħataw l-
opportunità li jikkunsidraw il-kontribut ta' kull persuna nominata favur il-komunità tal-
Mosta. 

In-nomini għal Ġieħ il-Mosta kienu: il-Kuntistabbli Johann Vella, Mario Calleja, is-Sur 
George Borg, Giovann Muscat, Janet Mallia, Joe Chetcuti, Marianne Barbara, Anthony 
Apap u Dr Anglu Farrugia. 
 
In-nomina għal Rikonoxximent ta' Mertu l-Mosta kienet: Mario Calleja. 

Barra minn hekk, Elaine Attard, Noel Fabri u Richard Borg applikaw kemm għal- Ġieħ il-
Mosta kif ukoll għal Rikonoxximent ta' Mertu l-Mosta. 
 
Il-Kunsill fakkar li, skont il-proċedura stabbilita, l-għoti ta' kull Onorifiċenza jirrikjedi l-
approvazzjoni ta' żewġ terzi tal-membri. Minn ħdax-il-membru preżenti, dan ifisser 
minimu ta' 6 voti. 
 
Wara li saret il-votazzjoni, ġew determinati r-rebbieħa.  
 
Għal Ġieħ il-Mosta, ir-rebbieħa kienu Dr Anglu Farrugia, li ġie elett unanimament, il-
Kuntistabbli Johann Vella u s-Sur George Borg.  
 
Għal Rikonoxximent ta' Mertu l-Mosta, ir-rebbieħa kienu Marianne Barbara, Mario Calleja 
u Giovann Muscat. 
 
Il-Kunsill ifaħħar lir-rebbieħa kollha tal-kontribut siewi tagħhom lejn il-komunità Mostija, 
u radd ħajr lil dawk kollha li ppreżentaw jew li ġew innominati għall-Onorifiċenzi. 
 
Is-Segretarju Eżekuttiv ġie inkarigat li jinforma lir-rebbieħa bid-deċiżjoni meħuda fil-
laqgħa u li jagħmel l-arranġamenti meħtieġa għall-preżentazzjoni uffiċjali tal-
Onorifiċenzi fis- 16 ta’ Settembru fi Pjazza San Anard. 
 

31.3 Tmiem il- laqgħa u data tal- laqgħa li jmiss 

Il-laqgħa ntemmet fis- 6:35p.m. ġie maqbul li l-laqgħa li jmiss tal-Kunsill, jiġifieri Laqgħa 
Nru. 32, ssir nhar it- Tlieta, 6 t’ Ottubru 2026 fis- 6:00pm.  

 

 

IFFIRMATI     IFFIRMATI 
Joseph Gatt            Jeremy Bartolo 
Sindku                       Segretarju Eżekuttiv 

 

 


